
IS-SANTWARJU TA’ PINU: ESTENSJONI TAL-KELMA TA’ MARIJA

Il-kelma li nstemghet mill-kwadru ta’ warajna kienet principalment: “Ejja”. U forsi hafna
minna geghdin hawn ghax nisimghu u bqgajna nobdu din il-kelma: “Ejja”. Forsi hafna drabi
nigu hawn minghajr langas biss nafu ghalfejn hawn jigbidna. Marija minnha nfisha tigbidna
bil-kelma taghha: “Ejja”. Imma 1-Omm tkun kuntenta meta anki l-ulied jghidu l-istess kliem
taghha, jitghallmu Il-istess atteggjamenti u sentimenti taghha... u anki ahna wliedha nibdew
nghidu: “Ejja”.

Lil min nghidu: “Ejja”? Illum il-Knisja tistedinna biex it-talba fuq fommna sal-gurnata tal-
Milied tkun: “Ejja, Mulej Gesu”. Biex 1-‘Ejja’ ta’ Marija tkun shiha hemm bzonn li
nkompluha bl-‘Ejja’ taghna: “Ejja, Mulej Gesu”, bix-xewqa ta’ qalbna li ahna wkoll
niltagghu ma’ Gest. Mhux biss ix-xewqa tieghu u ta’ Ommu li jiltagghu maghna, imma kull
qgalb trid ohra. Il-qgalb ta’ Marija tixtieq li 1-qalb taghna wkoll tkun tixtieq li tiltaga’ maghha u
ma’ Binha Gestl.

Forsi dan huwa l-ahjar mument ta’ kif nistghu nibdew dan iz-zmien ghaziz tal-Avvent, billi
nghidu: ‘Ejja, Mulej Gesu, fil-hajja taghna’. I1-Mulej Gesl ma jigix biss kull meta nigu 1-
Knisja, fis-Santwarju Ta’ Pinu, imma jigi kull hin u kull mument ta’ hajjitna. Imma hemm
bzonn ta’ karatteristika partikulari biex ahna nindunaw bih: hemm bzonn li nishru, li nibqghu
imgajma, li nkunu attenti.

Li mmorru l-knisja kull nhar ta’ Hadd tghinna biex naghrfu l-migja ta’ Gest fil-hajja taghna
ta’ kuljum, f’kull mument ta’ hajjitna. Allahares dan il-mument tal-laggha taghna mieghu
jieqaf hawn, darba kull nhar ta’ Sibt jew kull nhar ta’ Hadd. Inkunu ngawdu ftit mill-hafna
doni li jista’ jaghtina Gesu jekk ahna nagflu 1-migja tieghu f’hajjitna f’din in-nofsiegha jew
tliet kwarti 1i naghmlu fil-quddiesa ta’ kull nhar ta’ Hadd. Din 1-‘Ejja, Mulej Gesi’ li rridu
nghidulu bil-qawwa llejla tistedinna biex nishru, biex inkunu attenti halli 1-Mulej Gesu jigi
kull hin tal-hajja taghna.

Issa, minn hawn u ftit iehor, kulhadd jagbad il-karrozza u jibda sejjer lura lejn daru. U jekk
tridu tagsmu r-Rabat, tridu tistennew hafna fil-kju tat-traffiku li ssibu hemm, sakemm
m’ghandkomx karrozza li ttir! Kif ser nghaddih dak it-traffiku jien? Nista’ nghaddih bhala
bniedem bl-impulsi, l-istinti, 1-emozzjonijiet, ir-rabja, il-prepotenza illi naraw hafna drabi
madwarna... jew nista’ dak il-mument nghaddih bhala mument ta’ talb, ta’ fidi. Mhux billi
noqghod nitlob fil-karrozza, imma billi niehu pacenzja; billi ninduna li jien ukoll wiehed
minn dawk li geghdin inzommu t-traffiku ghax jien ukoll qgieghed insuq karrozza; billi
ninduna li jien ukoll bniedem bhall-ohrajn. Bhali 1-ohrajn ghandhom hafna x’jaghmlu, bhali
jridu jaslu xi mkien, bhali 1-ohrajn geghdin isibu tfixkil biex jaslu fejn ghandhom jaslu.

Imbaghad nasal id-dar u niekol. Jien nista’ niekol bhal bniedem li ghandu I-fidi, li lill-Mulej
jehidlu: ‘Ejja, Mulej Gesl’, jew nista’ niekol bhal bniedem li m’ghandux fidi, li gieghed
hemm biex semplicement jimla l-istonku tieghu. U nista’ mmur norqod bhal bniedem li
ghandu 1-fidi, li jirringrazzja lil Alla ghall-gurnata li tana bis-sabih u bl-ikrah taghha, jew



inkella bhal xi hadd semplicement ghajjien illi hajtu ddur kollha kemm hi mieghu, jintefa’
fis-sodda qisu kollox jiddependi minnu. Jien nista’ nghaddi l-lejla billi nara hwejjeg li
jghinuni nogrob lejn Alla, billi naqra xi haga sabiha li lili tressagni lejn Alla, jew billi nara,
fug il-mowbajl, it-televixin, it-tablet jew kompjuter, affarijiet li jbeghduni minn Alla. U
nistghu nibqghu sejrin il-gurnata ta’ ghada u ta’ pitghada.

Hekk tfisser it-talba tieghi, ‘Ejja, Mulej Gest’. Dan ifisser nishar, ma nghixx bhal wiehed
rieqed, imma nghix bhal f’binhar kif qalilna San Pawl. Ghax jigri bhal fi Zzmien Noé. Dak li
jien norbot u nserrah fuqu jisparixxi, jghaddi. Jekk hux xoghol, flus, hbieb, xi tip ta’
divertiment, kollox jghaddi u jisparixxi. Imma, jghaddi kif ghaddejtu jien, kif nghixu.

Bdejna din ir-riflessjoni taghna billi ghidna li s-Santwarju Ta’ Pinu huwa s-sejha ta’ Marija,
“Ejja”. U kull min b’xi mod jahdem hawn fis-Santwarju, ibda mir-Rettur u spic¢ca fl-inqas
voluntier li nafu bih, dawn ghandhom missjoni wahda biss: illi jkomplu jghinu lil Marija
tlissen din 1-“Ejja” li tfisser: “Ejja fid-dar ta’ Ibni. Ejja fid-dar tal-Missier. Ejja ghax hawn
wisa’ ghalik, ghal kulhadd”. Hawn gew hawn wisa’ ghal kulhadd. Hadd mhu eskluz. Fil-
Knisja hemm wisa’ ghal kull persuna, hi min hi, hi x’inhi, jew anki jekk ma tafx min hi jew
x’inhi. Hawn wisa’ ghal kull persuna.

Dan hu r-rwol, il-missjoni, is-sejha tas-Sorijiet li ser jigu hawn, jew li diga gqeghdin hawn,
biex jghinu lill-Madonna tlissen bil-qawwa: ‘Ejja. Hawn wisa’ ghalik. Ejja, hawn qalb li
thobbok u taccettak. Ejja, hawn widna li tisimghek’.

Ejjew nitolbu lill-Mulej, ilkoll kemm ahna llejla, biex jaghtina l-qawwa u l-grazzja li
nkomplu fuq dak li bdew ta’ gabilna. Kemm I-Isqof Cauchi, I-Isqof Mario Grech illum
Kardinal, ir-Rettur ta’ gabel Dun Gerard Buhagiar, ir-Rettur ta’ gablu Dun Mikiel Galea, u
jerga’ dak ta’ gabel Dun Beneditt, I-iskop ewlieni li kellhom kien wiehed: li dan is-Santwarju
jkun estensjoni, amplifikazzjoni ta’ din il-Kelma ta’ Marija, “Ejja”.

Ejjew nitolbu lkoll flimkien biex din l-esperjenza li geghdin nibdew b’mod ufficjali mas-Sena
Liturgika, il-prezenza tas-Sorijiet Ursolini flimkien mar-Rettur Dun Karm Refalo u s-
sacerdoti l-ohra li bdew mieghu jew li ilhom hawn jaqdu fis-Santwarju Ta’ Pinu, dawn
jirrendu din 1-“Ejja” ta’ Marija dejjem aktar sensibbli, tangibbli u vera.



